
REPUBLIKA E KOSOVËS                                                               KOMUNA E LIPJANIT 

REPUBLIKA KOSOVA                                                                    OPŠTINA LIPLJAN 

REPUBLIC OF KOSOVO                                                                 MUNICIPALITY OF LIPJAN

______________________________________________________________________________________
E K S T R A K T


Nga procesverbali i mbledhjes së  31-të të Kuvendit të Komunës së Lipjanit mbajtur me 
28. 09. 2012 në sallën e Kuvendit me fillim në ora 1000 
Në mbledhje prezentuan:

1. Lulzim Rrustemi,      Kryesues 

2. Fitim Selimi,             anëtar

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar
13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Mevlide Shamolli,       anëtar

27. Feti Krasniqi,               anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 

Të tjerë prezent 
1. Banush Bytyqi, Nënkryetar i Komunës 
2. Petrit Kelmendi, Drejtor i DBF-së

3. Haqif Drenica, Drejtor i Gjedozis dhe Kadaster
4. Basri Hashani, Drejtor per RKS

5. Avni Limani, Drejtor i DSHP 

6. Hasan Luma, Zyra për informim 

7. Ahmet Maksuti, zyrtare ne zyren ligjore 

8. Vlora Maqedonci, zyrtare ne zyren ligjore 

9. Kimete Jashanica OSBE-së 

10. Bekim Krasniqi, OJQ”YAHR” 

11. Xhejlane Haliti, OJQ 

12. Përfaqësuesit e medijave 

13. Përfaqësuesit e TV Lirisë 

14. Haki Avdiu, Opërator për zërim dhe inqizim të mbledhjes 
15. Numër i konsideruar të qytetarëve 


Proqesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi pas konstatimit se në mbledhje prezentojn shumica e  anëtarëve hapi mbledhjen duke përshëndetur të pranishmit 
Pastaj tha se rendin e ditës e keni marrë dhe kemi 5 pika a ka dikush vërejtje apo plotësime?
Blerim Gashi, unë e ngris një qështje për ndërmarrjet publike me që me Ligjin e ri, Komunat kanë të drejtë për formimin e ndërmarrjeve publike dhe pyes se a ekziston mundësia që kompanitë ekzistuese të ndahen nga kompanitë regjionale. 

Si qështje e dytë kërkoj që në mbledhjen e ardhëshme në Kuvend të shqyrtohet qështja e fillimit të vitit të ri shkollor. 

Muhamet Shabani, kërkoj që nga ky Kuvend në kuadër të mundësive të nxirret një rekomandim për Kryetarin për kthimin e tre punëtorëve në Feronikel të cilët janë larguar pak më parë me arsyetim se Komuna ka bërë eksproprijimin e tokave për Feronikelin pa kurfar problemi a dihet se në Feronikel janë të punësuar 1100 punëtorë kurse nga Komuna e jonë janë punuësuar vetëm 21 punëtorë dhe tre prej tyre janë larguar. Për këtë arsyje nëse ka mundësi që Kryetari të intervenoj për kthimin e tyre në punë. 

Rizah Qeriqi, propozoj që në mbledhjen e ardhëshme të jetë në shqyrtim informata për fillimin e vitit të ri shkollor. 

Me që diskutime tjera nuk pati rreth rendit të ditës, Kryesuesi z. Lulzim Rrustemi vuri në votim rendin e ditës së propozuar dhe pas votimit konstatoi se Kuvendi me shumicën e votave për punën e kësaj mbledhje aprovoi këtë:  
REND DITE

1. Aprovimi i ekstraktit nga mbledhja e 30- të të KK-së

2. Shqyrtimi i propozimit të Buxhetit Komunal për vitin 2013

3. Shqyrtimi i propozimit për ndryshimin e Rregullores të tatimit në pronë.

4. Shqyrtimi i propozimit të Vendimit për dhënjen në shfrytëzim të tokës pasuri shoqërore e KK-së Lipjan në ZK. Dobrajë e Vogël dhe 

5. Propozimi i Vendimit për themelimin e Këshillit Komunal për Siguri në Bashkësi. 

Pastaj u kalua në punë sipas pikës së parë.
I
Aprovimi i ekstrakteve nga mbledhja 30- të të KK-së
Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime nga ekstrakti nga mledhja 30-të e KK-së. 

Me që askush nuk u lajmërua për fjalë, përkatësisht nuk pati vërejtje, Kryesuesi të njejtit i vuri në votim dhe pas votimit konstatoi se Kuvendi me shumicën e votave 
Aprovoi 
 Ekstraktet nga mbledhja e 30- të të KK-së pa vërejtje 

Shtesë: Ekstraktet. 
II
Shqyrtimi i propozimit të Buxhetit Komunal për vitin 2013

Lidhur me këtë pikë Kryesuesi i Kuvendit z. Lulzim Rrustemi njoftoi të pranishmit se janë mbajtur debate me qytetarë në qendrat më të mëdha të Komunës dhe përgjegjja e qytetarëve nuk ka qenë në nivel mirëpo na si KPF e kemi kryer obligjimin ligjor për debat publik lidhur me buxhetin pastaj i dha fjalën Petrit Kelmendit Drejtor i DBF-së i cili në vazhdim përmes kinoprojektorit i njoftoi të pranishmit me të dhënat nga propozimi i buxhetit për vitin 2013 i cili buxhet është pjesë përbërse e këtij procesverbali. 

Lulzim Rrustemi, Kryesues,dëgjuat Drejtin i cili na njoftoi se ky buxhet ka tri ndryshime nga dëgjimi publik dhe ate: 

· kanalizimi në Rubovc

· kanalizimi në Janjevë dhe 

· shtepiza në varrezat në Grackë të Vjetër

Në vazhdim propozoj që mundësisht në prioritet të parashifet edhe asfaltimi në Halilaq dhe kanalizimi të një pjese të lagjës së Akllapit por për këto duhet të kërkojmë nga Qeveria. 

Mevlide Shamolli, kam vërejtje te projektet te të cilat realizimi i tyre është afatëgjatë dhe kërkoj që kjo politikë të ndryshohet me që projektet po zgjasin 5-6 vite dhe më mirë të parashifen projekte më pak dhe realizimi të është më i shpejtë. Në vazhdim tha se projektet që planifikohen duhet ta kenë kodin edhe shpenzimin e jo të jetë vetëm shuma projektit. 
Petrit Kelmendi, tha se kodi nuk e japim na por kodin e jep ministria pas aprovimit të buxhetit. 

Mevlide Shamolli, është e vërtetë se kodin e jep ministria por kodi ipet me momentin e dorzimit të projektit. 

Sefer Tasholli, nuk kemi shumë qka debatojmë me që ky buxhet është shqyrtu shumë herë edhe në teren, por vërejtja është se qytetarët nuk kanë marrë pjesë në debate publike, andaj propozoj që për vitin e ardhshëm të organizohemi më mirë. 

Është knaqësi me i realizu 30 projektet e parapara nga Komuna, por sa do të realizohen këto do të jetë pië pyetje se edhe viteve të kaluara kemi parapa projekte por nuk ka pasur mundësi me u realizu të gjitha. Në vazhdim kërkoj që gjatë hartimit të fazës fillestare të projekteve të bëhet një analizë se sa kushton ai projekt për afërsisht.

Blerim Gashi, të gjitha vërejtjet që u thanë qëndrojnë dhe na nuk mund të knaqemi me këtë buxhet me që nevojat janë shumë më të mëdha. Vërejtje konkrete kam te të hyrat vetanake ku mendoj se Komuna nuk mund të realizoj shumën prej 1.700.000,00€. 

Te bashkëpagesat e parapar prej 197.000,00€ nuk besoj se mund ta realizojmë. Problem ka qenë edhe te shkolla fillore në Lipjan mirëpo u tha se janë kryer procedurat e tenderit për meremetimin e kësaj shkolle. 
Hjekja e shkollës në Rubovc nga prioriteti për mua është e pa pranueshme se dihet se në qfar gjendje është kjo shkollë. Subvencionet në bujqësi janë shumë të vogla, te Kuvendi nuk është paraparë një kod i veqant për mallëra dhe sherbime. 
Petrit Kelmendi, sa i përket shkollës në Rubovc e cila është hekë nga prioriteti me që ka pasur probleme pronsoro juridike, te subvencionet në bujqësi bëhen nga ministrija. Sa i përket kodit për Kuvend për mallëra dhe shërbime i kemi parapa në Drejtoratin për administratë. 

Sylejmon Reçica, sa i përket subvencioneve dhe transfereve me 1% nga buxheti mendoj se janë shum pak. Te Plitkoviqi a është parapa diqka apo jo dhe mendoj se ka mundësi që ky fshat të lidhet me rrugën regjionale për Gjilan. Në vazhdim tha se pozicioni për subvencione në Komunën e Gjilanit dhe Skenderaj janë shumë më të mëdha se sa në Komunën tonë. Te shkolla fillore në Lipjan u tha se kanë përfunduar procedurat e tenderit por nuk e di se a është nënshkruar kontrata apo jo. Në fund propozoj që nga pozicioni për subvencione dhe transfere në zyrën e Krtetarit të ndahën 10 mijë euro për ndrrimin e dritareve të shkollës “Adem Gllavica”. 

Ragip Mehmeti, dokumenti për buxhetin është mjaft me rëndësi dhe unë kisha me nda në dy pjesë: 

1. Buxhetin shpenzues 70% dhe 

2. Buxhetin investues 30%

Pastaj tha se ky buxhet është më i madh krahasuar me buxhetin e vitit 2012, andaj kërkoj që buxheti për komunitetet pakicë të rritet. 
Pastaj pyeti pse fshati Gllanicë nuk është përfshi me projektin e ujësjellësit për 14 fshatra, gjithashtu pyes pse nuk janë parapa për asfaltim disa rrugë në Dobrajë të cilat kanë mbetur pa u përfundu me që për këto rrugë na ka premtuar Kryetari. 

Në fund propozoj që për shkollën fillore në Dobrojë të rregullohet qështja e ujit dhe mjetet për këtë të mirren nga projektet për planifikimin e mirëmbajtjes së rrugëve të asfaltuara. 

Heset Sahiti, propozoj që për Halilaq të parashifet asfaltimi i rrugës dhe ujësjellësi dhe mjetet të hiqen nga disa projekte në shumë prej 10 mijë euro.

Me që diskutime tjera nuk pati rreth kësaj pike Kryesuesi i Kuvendit z. Lulzim Rrustemi vuri në aprovim buxhetin për vitin 2013 me plotësim që Halilaqi të përfshihet me ujësjellës në kodin për ujësjellësin për 14 fshatra dhe pas votimit konstatoi se Kuvendi me shumicën e votave 
Aprovoi

Shqyrtimin e propozimit të Buxhetit Komunal për vitin 2013 me plotësimet e lartëcekura, dhe lidhur me këtë buxhet mori këtë: 
VENDIM

                        MBI  APROVIMIN E BUXHETIT KOMUNAL PËR VITIN 2013-2015

Neni 1.
Me këtë Vendim aprvohet  Buxheti i Komunës së Lipjanit për vitin 2013 dhe ate:

Paga dhe  Mëditje.........................................................................................................6,780,898.00

Mallra e Shërbime.........................................................................................................1,199,710.00

Shërbime Komunale...................................................................................................     256,500.00

Subvencione dhe Transfere ............................................................................................150,000.00

Shpenzime kapitale.......................................................................................................3,586,883.00
Gjithësejtë:................................................................................................................. 11,973,991.00
Neni 2.

Buxheti  per vitin 2013 për komunën e Lipjanit do të  financohet nga:

Granti i përgjithshëm............................................................................................ ........3,896,808.00

Granti për Arsim........................................................................................................... 5,044,418.00

Granti për Shëndetësi................................................................................................. .1,332,766.00

Të Hyrat Vetanake të Komunës............................................................................... ....1,700,000.00
Gjithësejtë................................................................................................................ ..11,973,991.00
Neni 3.

Numri i punëtorëve për vitin 2013 do të jetë:1503 punëtor.
                                                                         Neni 4

Ky vendim hyn ne fuqi diten e miratimit nga Kuvendi i Komunes se Lipjanit dhe ng nenshkrimi i Kryesuesit të Kuvendit.

Neni 5
Për zbatimin e këtij Vendimi do të kujdeset Drejtoria për Buxhet dhe Financa  
Neni 6.

Me këtë Vendim të njoftohet Drejtoria për Buxhet dhe Financa  ndërsa një kopje ruhet në materialin e Kuvendit.
Shtesë: Vendimi dhe buxheti. 
III
Shqyrtimi i propozimit për ndryshimin e Rregullores të tatimit në pronë
Lidhur me këtë pikë Kryesuesi i Kuvendit z. Lulzim Rrustemi i dha fjalën Petrit Kelmendit, Drejtor i DBF-së i cili në vazhdim përmes kinoprojektorit i njoftoi të pranishmit me të dhënat nga propozimi për ndryshimin e Rregullores e cila është pjesë përbërse e procesverbalit. 
Pastaj Kryesuesi hapi shqyrtimin. 

Mevlide Shamolli, propozoj që kjo pikë e rendit të ditës të shtyhet me që rritja është 25% dhe mendoj se kjo është rritje e madhe dhe qytetarët nuk kanë mundësi me e përballu këtë ngritje 

Petrit Kelmendi, këto norma janë caktuar nga niveli qëndror me Ligj dhe na nuk mund ti ndryshojmë. 

Mevlide Shamolli, Komuna e jonë nuk mundet me u krahasu me komunën e Prishtinës dhe Prizrenit, andaj kërkova që kjo qështje të shtyhet me që nuk është e ngutshme dhe unë nuk dua të votoj në dëm të qytetarëve. 

Lulzim Rrustemi, kjo është parapa me Ligj dhe na e kemi respektu ligjin. 
Blerim Gashi, me këtë Rregullore është një ngritje bukur e mirë për xhepin e qytetarëve, mirëpo për caktimin e bazës tatimore kjo është relative dhe mund të bisedojmë. 

Te lokalet e bizneseve baza prej 600 euro nuk është e madhe dhe është lehtësi për bizneset por nuk do të thot që nuk do ta diskutojmë në vitin e ardhshëm për rritje. 

Te lirimi i kategorive të dalura nga lufta e UÇK-së nuk e dim se a ka ndonjë kriter në mënyrë që mos të ketë keqëpërdorime. 

Te kategoritë e caktimit të bazës tatimore nuk e di sa është reale që Shala dhe Krojmiri të jenë në zonën e katërt dhe mendoj se këto duhet të jenë në zonën e tretë. 

Sylejmon Reçica, barra e tatimit to ti bjenë qytetit të Lipjanit me që fshatrat janë në zonën e tretë dhe katërt. Çmimi i bazës tatimore është caktuar 400 euro m2 për banesa dhe pyes si do të kanë mundësi ta paguajnë këtë tatim penzionerët. 

Sefer Tasholli, edhe në Komitetin për Politik dhe Financa i pasur vërejtjet në këtë Rregullore dhe kërkoj që kjo pikë të shtyhet për shqyrtim të mëvonshëm me të rritja është e madhe, andaj së pari duhet ta shqyrtojmë bazen e Rregullores e pastaj ta zbatojmë Ligjin. 

Rizah Qeriqi, deri sa po e shqyrtojmë këtë Rregullore kemi edhe fjalë që nuk janë të kjarta si që janë: shtëpitë e braktisura ose shtepit e boshatishura, andaj që pari duhet ti sqarojmë këto terma e pastaj të vendosim për shkallën e tatimit të këtyre shtepive. 

Petrit Kelmendi, na jemi ndal te minimumi i normës tatimore dhe nuk janë ndarë shtepitë se a janë të braktisura apo të boshatishura dhe janë tatimu njësoj. 

Heset Sahiti, mendoj që ne nuk mund të zvogëlojmë shkallën e tatimit por bazën e tatimit për m2 ka mundësi me e zvogëlu shembull te apartamentet prej 400 euro për m2 në 450 euro për m2. 
Petrit Kelmendi, baza e tatimit është bërë në bazë të kontratave të vërtetuara në Gjykatë të cilat kanë ardhur në kadastër.

Me që diskutime tjera nuk pati lidhur me këtë pikë Kryesuesi i Kuvendit z. Lulzim Rrustemi tha se që në bazë të diskutimeve të anëtarëve të Kuvendit propozoj që kjo pikë të shtyhet për një mbledhje të ardhëshme me rekomandim që komisioni i rishqyrtoj vlerën e tregut të pronave dhe në bazë të asaj vlere të bënë caktimin e bazës tatimore. 

Ky propozim u përkrah nga anëtarët e Kuvendit. 
IV
Shqyrtimi i propozimit të Vendimit për dhënjen në shfrytëzim të tokës pasuri shoqërore e KK-së Lipjan në ZK. Dobrajë e Vogël 
Lulzim Rrustemi, këtë propozim Vendim e kemi pasur edhe njëherë në shqyrtim dhe e kemi refuzu me rekomandim që shefat e grupeve parlamentare të dalin në vend të ngjarjes dhe të konstatojnë gjendjen reale të kësaj prone si dhe pengesat e mundëshme e gjithashtu ky Vendim të plotësohet me një nenë të veqant me afatin kohor të realizimit të projektit si dhe mos të ndryshohet destinimi i kësaj prone për qështje tjera. Në vazhdim tha se kemi të drejtë që këtë pronë me dhënë në shfrytëzim në afat prej 10 vitesh. 
Pastaj hapi shqyrtimin. 

Sefer Tasholli, pasurinë e Komunës nuk kemi të drejtë me e dhënë pa tenderim këtë e parashef neni 7 i Ligjit dhe nëse sot e japim nëshfrytëzim këtë pronë bëjmë shkelje të Ligjit. Na edhe më heret kemi dhënë në shfrytëzim pronat por kemi bërë shkelje shembull kemi dhënë pronën në Ribarë për fabrikën e etanolit dhe kurr nuk është ndërtuar kjo fabrikë kemi dhënë pronën për ndërtimin e fermës së dhive në Kraishtë dhe është tërhjek investitori me që nuk e kanë lejuar qytetarët dhe tani ka ardhur në Gadime, kurse Vendimi i Kuvendit nuk është tërhjek. 

Unë propozoj që kjo tokë së pari të del në tender e pastaj sipas kërkesave të vendosim. Në këtë mënyrë grupi parlamentar i LDK-së nuk do të votoj për këtë Vendim. 

Blerim Gashi, nuk jam në pajtim që në këtë mënyrë të vendosim dhe pse të vendosim në kundërshtim me nenin 7 të Ligjit dhe konsideroj se na duhet ta respektojmë Ligjin. 

Rizah Qeriqi, nuk po më pëlqen kjo mënyrë e tillë me që qytetarët po na diktojnë neve se ku janë pronat dhe po parashtrojnë kërkesa me që kam vërejtur se na po japim pronat në shfrytëzim. Na shefat e grupeve parlamentare kemi qenë atje te kjo pronë dhe kemi parë se atje mungon infrastruktura dhe për rregullimin e ifrastrukturës duhet investim i madh dhe dyshoj se parashtruesi i kërkesës mund të realizoj këtë projekt. Në fund tha se është mirë që pronat komunale së pari të evidentohen se ku janë e pastaj të shpallim tenderin për dhënjen në shfrytëzim. 
Naser Sopjani, na si këshilltarë duhet ta mbojmë interesin e qytetarëve dhe Ligji është shumë decidiv dhe nuk lejon apsolutisht dhënjen e tokave pa zbatim të procedurave. 
Mevlide Dulahu, unë e kam potencu disa herë dhe kam kërku që të dimë se sa prona të komunës janë uzurpu dhe po kërkoj që të përgaditet një informatë për pronat e uzurpuara. 
Alban Asllani, këtë pikë e kemi debatu edhe në Komitetin për bujqësi dhe kemi dashtë të nxjerrim edhe një rekomandim mirëpo në bazë të vendimeve të mëhershme që kemi nxjerrë për dhënjen e tokave në shfrytëzim e të cilat kanë deshtu, atëherë jemi hamend për nxjerrjen e rekomandimit por një formë Komiteti për bujqësi e ka përkrah këtë Vendim me kusht që në mënyrë strikte të bëhet realizimi i këtij projekti. 

Ilir Tasholli, na e kemi shqyrtu në mbledhjen e kaluar këtë Vendim dhe e kemi shtyer për këtë mbledhje në mënyrë që të plotësohet ky Vendim, andaj nuk duhet të jemi kundër iniciativave për zhvillimin ekonomik, me që zotëriu që ka parashtruar kërkesën ishte në Norvegji dhe pikërisht po merrej me këtë veprimtari, andaj na kemi për obligim që të gjithë atyre investitorëve që dojnë të investojnë te ne tu apim përkrahje për zhvillim të biznesit. 

Ragip Mehmeti, unë jamë nga territori ku kërkohet kjo pronë dhe kam kontaktu me qytetarët e Dobrajës së Vogël dhe dy fermer të këtij fshati janë të interesuar për këtë pronë që ta marrin në shfrytëzim, andaj na si Kuvend nuk duhet të lejojmë me u kriju konflikt me që qytetarët e Dobrajës së Vogël nuk lejojnë që dikush tjetër të marr këtë pronë. 

Sefer Tasholli, unë po kërkoj që të zbatohet Ligji dhe na nuk jemi kundër investitorëve por gjithënjë kërkojmë që të respektohen ligjet. 

Feti Krasniqi, pika që po e shqyrtojm, neve na obligon që të japin kontributin tonë. Na si grup parlamentar kemi dalë në vend shiqim dhe sot duhet të marrim një Vendim politik në mënyrë që të përkrahim investitorin dhe zhvillimin ekonomik. 
Blerim Gashi, është e qartë se rreth kësaj pike jemi shumë të ndarë, andaj propozoj që kjo pikë mos të aprovohet nga Kuvendi me kërkesë që Drejtoritë përkatëse të sjellin në Kuvend informatën se sa kemi prona komunale e pastaj të vendosim në bazë të dispozitave ligjore në fuqi. 
Rizah Qeriqi, edhe unë jamë që të sillet informata për pronat komunale dhe pastaj të vendosim për kërkesa të tilla gjithënjë duke respektuar Ligjin. 

Lulzim Rrustemi, sipas diskutimeve po shifet se kjo qështje po mbetet e hapur për shqyrtim të mëvonshëm, por kam frigën se investitorët nuk do të presin. 
V

Propozimi i Vendimit për themelimin e Këshillit Komunal për Siguri në Bashkësi.

Me të dhënat nga propozimi i Vendimit të pranishmit i njoftoi Lulzim Rrustemi, Kryesues i Kuvendit i cili në vazhdim tha se është edhe një kërkesë e përfaqësuesve të medijave që në këtë këshill të përfshihet edhe një përfaqësues i tyre. 
Me që diskutime nuk pati rreth kësaj pike Kryesuesi vuri në votim propozimin e Vendimit me plotësimin që në këtë këshill të përfshihet edhe një anëtarë nga komuniteti i medijave dhe pas votimit konstatoi se Kuvendi unanimisht miratoi këtë: 

VENDIM

PËR THEMELIMIN E KKSB NË KOMUNËNE LIPJANIT

I.

Me këtë Vendim themelohet Këshilli Komunal për Siguri në Bashkësi në Komunën e Lipjanit me këtë përbërje: 

1. Shukri Buja, Kryetar i Komunës, Kryesues i KKSB,

2. Imer Kaqara, Komandant i stacionit policor në Lipjan, anëtar 
3. Vehbi Gajtani, Bashkësia Islame, anëtar, 
4. …………….Kisha Ortodokse, Lipjan, anëtar ,
5. …………… Kisha Katolike, Janjevë, anëtar, 
6. …………… komuniteti shqiptar, anëtar, 
7. …………… komuniteti serb, anëtar,
8. …………… komuniteti turk, anëtar, 
9. …………… komuniteti, RAE, anëtar, 
10. …………… komuniteti, kroat, anëtar, 
11. …………… Kryesues i Komiteti për Komunitete, anëtar,
12. Gjyste Dabaj, Zyrtare për Barazi Gjinore, anëtare,
13. Nazmi Krasniqi, Drejtor i Drejtoris për Arsim, anëtar, 
14. …………… Kryetari i Këshillit të prindërve, anëtar
15. ……………. FSK, anëtar,
16. Fehmi Gajtani, KLSP, Janjevë, anëtar,
17. ………………. EVSB Lipjan, anëtar,
18. Agim Bylykbashi, DHSH, anëtar,
19. Radmilla Simijonoviq, Zyra Komunale për Komunitete dhe Kthim, anëtar,
20. ……………… nga OJQ, mediat, lokale, komuniteti i biznesit dhe komuniteti i personave me aftësi të kufizuara, anëtar.  
II.

Detyrat, përgjegjësitë dhe mënyra e punës e KKSB është përcaktuar me UA e lartëshenuar. 

III.

Mandati i anëtarëve të KKSB është i njëjtë me anëtarët e Kuvendit Komunal.

IV.

Për punën e tyre anëtarët e KKSB paguhen nga buxheti i komunës. Kompensimi për anëtarët e KKSB për pjesëmarrje në takime, bëhet me shumën ekuivalente të anëtarëve të Komitetit për Politikë dhe Financa. 

Kompensimi për pjesëmarrje në takimet e KKSB – së bëhet vetëm për gjashtë (6) takime të mbajtura Brenda vitit kalendarik. 

Vendimi u dërgohet: Të emëruarve, shërbimit të Kuvendit, MAPL, MPB. 


Shtesë: Vendimit. 
Pasi çështje të tjera nuk pati mbleldhja përfundoi në ora 14,15
Ekstraktin e hartoi                                                                            Kryesuesi  i Kuvendit          

    Sami Murati                                                                                      Lulzim  Rrustemi 

